

                       “Үз илем, үз телем”.

Татар теле  һәм әдәбияты түгәрәге. 3 нче шөгель.
Фольклор.

Татар халык авыз иҗаты җәһәрләре – мәкаль һәм әйтемнәр.

Максат : 1.Борынгы мирасыбызны онытырга юл куймау.

2.Укучыларның тел байлыгын арттыру.

3.Татар теле иң бай, иң камил телләрнең берсе булуын  үзләренә

исбатлау.

Җиһазлау: мәкальләр :
1.Мәкаль  җыймыйм, акыл җыям.

2.Акылың булса,  акылга ияр,

  Акылың җитмәсә , мәкальгә ияр.

3. Амбар тцбендә икмәк бар,

   Картлар сүзендә хикмәт бар.

4. Әйтем – сүзнең бизәгге,
    Мәкаль – сүзнең җиләге.

5. Мәкальне бабаң чыгармый, заман чыгара.

6. Тоз ашның тәмен китерсә,

    Мәкаль сүз ямен китерер.

Н.Исәнбәт портреты һәм аның китапларыннан күргәзмә.

План:

I Кереш.

1.Исәнләшү
2.Шөгыльнең темасын искә тешереп үтү, максаты белән таныштыру.
II Актуальләштерү

Зур хәрефләр белән тактага язылган
Ф – файдалы, фикерле.
О – отышлы , оста

Л – лаеклы.

Ь

К –  кызыклы , камил, камчылы.
Л -  ләззәтле
О – оеткылы, оригиналь.
Р – рәхимле, рухландыргыч.
Нинди дөнья бу? Һәр хәрефкә бу дөньяны ачыклаучы сүз язарга.
Нәтиҗә ясыйбыз.

III Төп өлеш

1). Мәкальнең тематикасын билгелә:
Әдәп – әхлак турында.

1. Холкы начардан дуслары начар.

2.Яман гадәт йогышлы була.

3.Әдәмне әдәм иткән – әдип.

Икмәк турында.

1.Икмәк – ил байлыгы.

2.Икмәк булса – бар да бар.

3.Җирнең кадерен белсәң, икмәк уңар.

Ата – ана, аларга хөрмәт.

1.Ата – ана гаебен тикшерү бала эше түгел.

2. Ата – ана гаебен утка – суга батырмас.

3. Ата – ананы тыжлаган – адщм булган, тыңламаган – әрәм булган.

Сүзнең көче, тоткан урыны һәм төрләре.

1.Акыллы сүзгә ни җитә!

2.Ашның мае бар, сүзнең җае бар.

3.Сүзең кыска булсын,

Кулың оста булсын!

2).Дәвам ит...!

- Йөз кат әйткәнче,( бер кат эшләп күрсәт).

- Кешенең үзенә карама,( сүзнә кара).

- Уйнап әйтсәңдә ( уйлап әйт).
- Авызың кыек булса да,( туры сөйлә).

- Әйткән сүз – ( каккан казык).

- Кәкре линейка белән ( туры сызып булмый)

- Сереңне бер генә кешегә сөйлә,

Киңәшеңне (мең кешегә сөйлә).

-  Урман сүзсез булмас, урман (колаксыз булмас).
- Акыл алтынны таба, алтын ( акылны таба алмый).

-  Үзенә ышанган – йокыдан торып киткән, әтәчкә ышанган (йоклап калган).
3).Өй эшен тикшерү:

Мәкаль эчтәлеген ачарлык мини сочинение яки әкият язып килергә.

Һәркемгә үз өе әйбәт.

    Яшәгән ди, бер кара урманда Шүрәле.Ул урман кырыннан гына бер елга ага икән . Шул елгада Су анасы яшәгән. Бер көнне Су анасының каен җиләген бик ашыйсы килгән, ә Шүрәленең су керәсе килгән. Шүрәле су буена барганда Су анасын күрә . Шүрәле белән Су анасы өйләрен алыштырырга уйлыйлар. Су анасы җирдә,Урманда яши башлый. Ул җиләк – җимеш, чикләвекләр, Гөмбәләр ашый.Ә Шүрәле су астында балыклар, әкәм – төкәмнәр белән туклана.. Шулай итеп, алар берничә атна яшиләр. Тик үз өйләрен сагыналар, Су анасы үзенең елгасын, ә Шүрәле урманын бик юксына. Беркөнне алар тагын урман аланында очрашалар да, тагын өйләрен алыштырырга килешәләр.Су анасы истәлек өчен җиләкләр, чиклшвекләр , чәчәкләр, гөмбәләр, ә Шүрәле матур карынчыклар, әкәм – төкәмнәр, су үсемлекләрен җыйган.
     “Якын булса да торган җир, сагындыра туган җир” дип икәү бергә җырлыйлар да, өйләренә китәләр.Әле дә шунда яшиләр, ди.
                                        Бердәмлектә көч.

       Борын – борын заманда яшәгән ди бер явыз патша. Авылдагы кешеләр аңа эшләргә тиеш булганнар. Ул эшләргә теләмәгән кешеләрне зинданга япкан.

       Авыл читендә генә ир белән хатын яшәгән.Боларның уллары да булган. Бу егет бик матур булып үсә.
      Беркөнне ул тимерче янына килә дә: 

      Абый, син миңа колыч ясап бир әле, - ди. Тимерче аңа кылыч ясап бирә. Батыр егет авыл кешеләренә:

      Кем минем белән патшага каршы көрәшергә бара? – дип сорый.Егеткә авылдагы тырыш һәм көчле кешеләр кушыла.
       Алар барысы  бергә  җыелып, патша сараена юл тоталар.Юлларында очраган барлык  дошманнарны җиңеп баралар.

       Менә алар патша янына да килеп җитәләр.Егет патша белән сугыша һәм аны да җиңә.
       Шуннан соң авыл халкы тук һәм рәхәт яшиләр,ди.

IV Йомгаклау.

1.Шөгыль эчтәлеге буенча нәтиҗә  ясау.
2. Өйгә эш: ирекле темага  әкиятләр  иҗат итәргә.
